
Il-Kumitat iltaqa’ fil-Parlament, il-Belt Valletta, fl-4:37 p.m.





MINUTI

Il-Minuti tal-Laqgħa Nru 42 li saret fl-24 ta’ Frar, 2021 ġew ikkonfermati.


ABBOZZ TA’ LIĠI LI JEMENDA ATTI VARJI TAT-TAXXA

VARIOUS REVENUE ACTS (AMENDMENT) BILL

Skont riżoluzzjoni fis-Seduta Nru 435 tal-Erbgħa, 3 ta’ Marzu 2021, il-Kumitat iltaqa’ biex jikkonsidra dan l-Abbozz ta’ Liġi.

Klawsola 2 – Emendi għall-Att dwar it-Taxxa fuq l-Income.
Clause 2 – Amendments to the Income Tax Act.

IĊ-CHAIRPERSON (Onor. Anthony Agius Decelis): Rimarki? Il-Ministru Clyde Caruana.

ONOR. CLYDE CARUANA (Ministru għall-Finanzi u x-Xogħol): Sur President, l-emendi f’dan l-Abbozz ta’ Liġi qegħdin jiġu proposti sabiex inkunu in linja ma’ dak li qiegħed jiġi ssuġġerit mill-Moneyval. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 2. Dawk favur? (Onor. Membri: Aye) Dawk kontra? Agreed.

Klawsola 2 għaddiet nem. con. u ġiet ordnata ssir parti mill-Abbozz ta’ Liġi.


Klawsoli 3, 4 u 5 għaddew nem. con. u ġew ordnati jsiru parti mill-Abbozz ta’ Liġi.


Klawsola 6 – Emenda tal-artikolu 19 tal-Att prinċipali.
Clause 6 – Amendment of article 19 of the principal Act.

IĊ-CHAIRPERSON: Rimarki? L-Onor. Mario de Marco.

ONOR. MARIO DE MARCO: Sur President, jista’ l-Ministru jagħtina aktar informazzjoni dwar il-background ta’ klawsola 6? Jekk qed nifhem sew din hija estensjoni tad-dmir tas-sigriet professjonali tal-uffiċjali.

IĊ-CHAIRPERSON: Il-Ministru.

ONOR. CLYDE CARUANA: Hawnhekk li qegħdin ngħidu huwa li l-Kummissarju tat-Taxxi Interni jkollu d-diskrezzjoni li jiddetermina x’informazzjoni tista’ tgħaddi persuna li jkollha dmir uffiċjali lil entitajiet oħra.

ONOR. MARIO DE MARCO: Jiġifieri mhux qegħdin nitkellmu fuq estensjoni tad-dmir tas-segretezza professjonali lil uffiċjali oħra imma fuq l-awtorità tal-Kummissarju tat-Taxxi Interni.

ONOR. CLYDE CARUANA: Iva, tal-Kummissarju tat-Taxxi Interni.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 6. Dawk favur? (Onor. Membri: Aye) Dawk kontra? Agreed.

Klawsola 6 għaddiet nem. con. u ġiet ordnata ssir parti mill-Abbozz ta’ Liġi.


Klawsola 7 għaddiet nem. con. u ġiet ordnata ssir parti mill-Abbozz ta’ Liġi.


Klawsola 8 – Emenda tal-artikolu 4 tal-Att prinċipali.
Clause 8 – Amendment of article 4 of the principal Act.

IĊ-CHAIRPERSON: Rimarki? L-Onor. Mario de Marco.

ONOR. MARIO DE MARCO: Din il-klawsola hija intiża biex tneħħi l-awtorizzazzjoni mill-Prim Ministru u tingħata lill-Kummissarju.

ONOR. CLYDE CARUANA: Hekk hu. Fil-fatt, li qegħdin ngħidu hawnhekk huwa li l-Kummissarju jkun jista’ jaġixxi mingħajr ma jkollu bżonn il-permess.



IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 8. Dawk favur? (Onor. Membri: Aye) Dawk kontra? Agreed.

Klawsola 8 għaddiet nem. con. u ġiet ordnata ssir parti mill-Abbozz ta’ Liġi.


Klawsola 9 – Emenda tal-artikolu 14 tal-Att prinċipali.
Clause 9 – Amendment of article 14 of the principal Act.

IĊ-CHAIRPERSON: Rimarki? L-Onor. Mario de Marco.

ONOR. MARIO DE MARCO: Sur President, jista’ l-Ministru jagħtina aktar informazzjoni dwar il-background ta’ din il-klawsola? Jekk m’iniex sejjer żball din hija intiża biex tagħti aktar poteri lill-Kummissarju tat-Taxxi Interni.

IĊ-CHAIRPERSON: Il-Ministru.

ONOR. CLYDE CARUANA: Il-ħsieb huwa li l-Kummissarju jkun jista’, fejn ikun hemm suspett ta’ evażjoni tat-taxxa, jitlob informazzjoni direttament mingħand terzi, ċjoè mingħajr il-bżonn li jinnotifika lill-istess tax payer.

ONOR. MARIO DE MARCO: Fair enough, grazzi.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 9. Dawk favur? (Onor. Membri: Aye) Dawk kontra? Agreed.

Klawsola 9 għaddiet nem. con. u ġiet ordnata ssir parti mill-Abbozz ta’ Liġi.


Klawsoli 10, 11, 12 u 13 għaddew nem. con. u ġew ordnati jsiru parti mill-Abbozz ta’ Liġi.


Klawsola 14 – Emenda tal-artikolu 56 tal-Att prinċipali.
Clause 14 – Amendment of article 56 of the principal Act.

IĊ-CHAIRPERSON: Rimarki? Il-Ministru.

ONOR. CLYDE CARUANA: Sur President, bħall-klawsola 8 din il-klawsola hija intiża biex nagħtu poteri sabiex il-Kummissarju ma jkollux bżonn il-permess. Grazzi.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 14. Dawk favur? (Onor. Membri: Aye) Dawk kontra? Agreed.

Klawsola 14 għaddiet nem. con. u ġiet ordnata ssir parti mill-Abbozz ta’ Liġi.


Klawsola 1 u t-Titolu għaddew nem. con. u ġew ordnati jsiru parti mill-Abbozz ta’ Liġi.


IĊ-CHAIRPERSON: Il-Ministru Clyde Caruana.

ONOR. CLYDE CARUANA: Sur President, nipproponi li l-Kumitat jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

IĊ-CHAIRPERSON: Hawn qbil? (Onor. Membri: Iva)

Fuq mozzjoni tal-Ministru għall-Finanzi u x-Xogħol il-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.


Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex jemenda l-Att dwar it-Taxxa fuq l-Income, Kap. 123, l-Att dwar it-Taxxa fuq Dokumenti u Trasferimenti, Kap. 364, l-Att dwar l-Amministrazzjoni tat-Taxxa, Kap. 372, u l-Att dwar Taxxa fuq il-Valur Miżjud, Kap. 406” għadda mill-Kumitat mingħajr emendi.


Fl-4.44 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna.

